
Uunga siunnersuut: Erngup nukingata innaallagissiornermut atorneqartarnera pillugu
Inatsisartut inatsisaat nr. X, X. [gaammat] 2014-imeersoq
(Avatangiisinut Pinngortitamullu Naalakkersuisoq)

Akissuteqaat
(Avatangiisinut Pinngortitamullu Naalakkersuisogarfik sinnerlugu Inuussutissarsiornermut
Aatsitassagarnermullu Naalakkersuisoq)

Pingajussaanneernegarnera

Naalakkersuisut sinnerlugit Inuussutissarsiornermut Ataatsimiititaliag inatsisissatut siunnersuutip
suliarinegarneranut atatillugu sulilluarsimaneranut qutsavigaara.

Naalakkersuisut naammagisimaagalugu maluginiarpaat, ataatsimiititaliami, Siumumit, Atassummit
aamma Demokratinit ilaasortaaffiginegartumi amerlanerussuteqartut Naalakkersuisut
akileraartitsisarnermut tunngatillugu allannguutissatut siunnersuutaat tapersersoraat.

allannguutissatut siunnersuut alla, inatsisissatut siunnersuutip aappassaanneernegarnissaanut
ataatsimiititaliap isumaliutissiissutaa tunngavigalugu Naalakkersuisunit saggummiunnegartoq
Ataatsimiititaliamit annertuumik isumagatigineqarmat Naalakkersuisunit nuannaarutigaarput.

Ataatsimiititaliap pingajussaanneerinissamut ilassutitut isumaliutissiissutaani inassutiginegartoq
tunngavigalugu, siunnersuutip inaarutaasumik akuerinegarnissaa Naalakkersuisut gilanaaraat.

Naalakkersuisuni neriuutigaarput, erngup nukinganut inatsisip matuma kingorna iluseriligassaa
inuiagatigiit siunissami iluaqutigilluarumaaraat.

